
DEKLARASYON GOUVÈNÈ ANDREW M. CUOMO  

 
“Carey Gabay te yon sèvant piblik angaje li te pèdi lavi l byen bonè akoz neglijans 
vyolans zam -- trajedi ki aflije twòp nan kominote nou yo. Avèk èd Carey, New York te 
pase lwa sou sekirite zam ki pi sevè nan peyi a, men asasina sa demontre lefèt ke lwa 
federal nou yo sou zamafe manke anpil. Pandanke nou te pran yon gwo etap delavan 
avèk lwa istorik nou an, san aksyon Kongrè a, kriminèl koni yo pral kontinye achte zam 
nan lòt eta jodia epi revann yo nan mache nwa demen nan New York. Mwen rekonesan 
avèk otorite lapolis yo pou travay san relach yo nan fè ankèt sou dosye sa e mwen kwè 
fòtman ke yo ta dwe pouswiv otè krim terib sa nan tout limit lalwa. Akizasyon jodia se 
yon etap enpòtan nan rechèch pou jistis, e mwen espere ke sa pote konsolasyon pou 
paran ak moun pwòch Carey." 
 
Carey Gabay te grandi li te viv nan lojman piblik li te ale nan lekòl piblik nan Bronx. Apre 
yon karyè reyisi nan lekòl segondè, li te gradye nan Harvard University ak Harvard Law 
School. Li te gen yon angajman dirab pou sèvis piblik epi re-envesti nan moun sila yo ki 
otou l, e pandan li te nan Harvard University, li te kandida pou l te vini prezidan kò 
etidyan premye sik la. Pi resamman, li te travay kòm yon Konseye Adjwen pou 
Gouvènè Cuomo e nan apre kòm Premye Konseye adjwen pou Empire State 
Development Corporation.  
 
Pou onore lavi Carey Gabay, nan mwa Me, yon pati nan Clinton Avenue ant Willoughby 
ak Myrtle Aveni nan Brooklyn te ko-nome “Carey Gabay Way.” W ap jwenn plis 
enfòmasyon sou ko-nominasyon an disponib isit la. 

